
 

 

THIRRJE PËR MASTER TRAJNERË 

Projekti: Vendosja e Standardeve Parashkollore të Cilësisë së Lartë duke Përforcuar Arsimin, 

Shkencën dhe Ekonominë (SHPRESE) 

Caritasi Zviceran në Kosovë (CaCH) është në kërkim të kandidateve entuziastë dhe të kualifikuar për 

t’u angazhuar si Master Trajnerë (MT) në Institutin Pedagogjik të Kosovës (IPK) në kuadër të projektit 

SHPRESE që ka në fokus arsimin parafillor në Kosovë. Ky projekt përkrahet nga CaCH dhe është duke 

u realizuar në bashkëpunim me IPK. Master Trajnerët do të trajnohen dhe certifikohen për t’u 

angazhuar më pas në zhvillimin profesional të edukatorëve parafillor në nivel nacional. 

Kandidatët duhet të kenë njohuri teorike, përvojë praktike dhe të kenë një sërë kompetencash të 

përshkruara më poshtë.  

Master Trajnerët do të trajnohen fillimisht nga ekspertët e CaCH. Trajnimi do të ndahet në tri faza me 

gjithsej 12 ditë. Faza e trajnimit të Master trajnerëve do të fillojë me dy ditë trajnimi gjatë datave 16 

– 24  Nëntor 2019 duke vazhduar deri në fillim të vitit 2020. Trajnimi është i obliguar për të gjithë 

kandidatët e përzgjedhur.  

Aktiviteti primar i Master Trajnerëve do të jetë ofrimi i programit të trajnimit për 700 edukatorë 

parafillor, njëkohësisht duke ofruar mentorim dhe monitorim për të trajnuarit gjatë periudhës 2020 - 

2021. Përveç kësaj, Master Trajnerët do të përfshihen në aktivitete të tjera të lidhura me projektin. 

Aktivitetet kryesore që përfshijnë Master Trajnerët janë renditur më poshtë. 

Aktivitetet kryesore 

− Pjesëmarrje aktive në trajnimin për ndërtimin e kapaciteteve të MT të organizuar nga Caritasi 
Zviceran në Kosovë (CaCH) 

− Organizimi dhe mbajtja e trajnimeve 8-ditore për edukatorët parafillor me katër module 
trajnimi 

− Organizimi i sesioneve cilësore të monitorimit dhe mentorimit për edukatorët parafillor të 
trajnuar  

− Mbikëqyrje e rregullt e aktiviteteve në arsimin parafillor (APF) përmes vëzhgimit dhe 
vlerësimit formativ 

− Ofrimi i punëtorive në bashkëpunim me Fakultetet e Edukimit me fokus në APF. 

− Kontribuim në hartimin / dizajnimin e materialeve cilësore të mësimdhënies dhe nxënit me 
fokus në APF 

− Kontribuim në krijimin dhe publikimin e manualeve, apo dokumenteve të tjera për aktivitetet 
praktike në APF  

− Pjesëmarrje në tryeza të rrumbullakëta dhe seminare të organizuara gjatë gjithë periudhës së 
projektit 

− Kontribuim në hartimin dhe nxjerrjen e Udhëzimeve Vjetore mbi cilësinë në APF 

− Kontribuim në hartimin dhe organizimin e aktiviteteve për të mbështetur Rrjetin e 
Edukatorëve të Kosovës në APF 

− Kontribuim në aktivitetet e projektit përtej ofrimit të trajnimeve bazë sipas nevojës 
 

 

 

 



 

 

Kompetencat kryesore 

Kompetencat e përgjithshme profesionale 

− Minimum 3 vite përvojë pune në arsimin parafillor 

− Përvojë në organizimin dhe dhënien e trajnimeve përfshirë mentorimin dhe monitorimin - 

përparësi do t'u jepet atyre që kanë përvojë trajnimi në APF 

− Zotërimi i njohurive të mira të Gjuhës Angleze (në të folur dhe në të shkruar) 

− Njohuri të  Kornizës Kurrikulare, Kurrikulës Bërthamë dhe dokumentet e tjera strategjike për 

arsimin parafillor në Kosovë 

− Studimet shtesë në fushat e studimeve për punën me fëmijë me nevoja të veçanta, pedagogji, 

art ose fusha të tjera të ngjashme, si dhe trajnime shtesë janë përparësi 

− Prezantimet në punëtori, konferenca, apo të ngjashme, në fushën e APF janë përparësi 

− Zotërimi i mirë i njohurive digjitale, përfshirë Microsoft Office dhe shërbimet Cloud (p.sh. 

email, Google Drive, One Drive, etj.) 

Kompetenca pedagogjike 

− Njohuri e mirë e teorive pedagogjike  

− Njohuri të mira të aktiviteteve të të mësuarit përmes lojës  

− Njohuri të mira të qasjeve aktuale pedagogjike 

− Të jenë në gjendje të procesojnë zinxhirin : vëzhgim →  dokumentim →  krijimi i projektit   →  

veprim pedagogjik → vëzhgim ... 

− Njohuri të dëshmuara për zhvillimin holistik të fëmijëve 

− Njohuri e mirë e roleve dhe përgjegjësive të profesionistëve të ndryshëm të përfshirë në 

Edukimin e Fëmijërisë së Hershme 

Kompetencat e qasjes së SHPRESE 

Të jenë në gjendje të udhëzojnë dhe të mbështesin edukatorët që të: 

− Analizojnë dhe identifikojnë pikat e forta dhe dobësitë e një mjedisi mësimor 

− Ri-dizajnojnë një mjedis mësimor në koherencë me vlerat thelbësore të projektit 

− Planifikojnë një koleksion vëzhgimi dhe evidencash të proceseve mësimore të fëmijëve 

− Hartojnë dhe realizojnë dokumentimin që synon të tregojë punën e bërë me fëmijët 

− Planifikojnë dhe realizojnë një projekt / plan arsimor në koherencë me vlerat thelbësore të 

projektit 

Kompetencat për bashkëveprim 

Të jenë të aftë të: 

− Dëgjojnë me vëmendje edukatorët parafillor 

− Analizojnë  klimën e një mjedisi  parafillor 

− Motivojnë  dhe fuqizojnë  profesionistët e arsimit parafillor në nivele të ndryshme 

− Të përdorin vlerësimin si një instrument për të rritur ndërgjegjësimin dhe motivimin për 

punën me fëmijët 

 

Forma e aplikimit 

Dërgoni aplikimin tuaj deri më së voni më 22.10.2019  përmes email adresës klleshi@caritas.ch dhe 

CC: abakalli@caritas.ch  dhe kosovo@caritas.ch duke shënuar MT-SHPRESE në hapësirën e subjektit.  

Ju lutem dërgoni aplikacionin e dhënë më poshtë të plotësuar (përfshirë letrën e motivimit, CV 

sipas shabllonit të dhënë, informatat kontaktuese për personat referues).  

Formën e aplikacionit e gjeni në linkun http://bit.ly/formular_aplikimi. I njëjti duhet të shkarkohet, 

plotësohet dhe dërgohet në email adresën e dhënë më lartë. 

 

Në rast të përzgjedhjes për raundin e intervistave, në ditën e intervistës duhet të sillni me vete 

kopje të dëshmive/dokumenteve si më poshtë: 

• Diploma, certifikata ose dokumente të tjera relevante që vërtetojnë zotërimin e 

kompetencave të përcaktuara 

• Materiale praktike (p.sh. planet e mësimit, strukturat e trajnimit, portofoliot e trajnerëve, 

listat e kontrollit, etj.) 

• Ndonjë punë origjinale të krijuar (p.sh. manuale, broshura, materiale të tjera) 

• Dokumente të tjera: foto ose pamjet nga trajnimet, etj. 

• Letra reference 

 

 

Ju lutem të keni parasysh se aplikacionet e paplotësuara mund të mos merren parasysh! Vetëm 

kandidatët të cilët e kalojnë fazën e parë do të kontaktohen! 

